2

«Татарстан Республикасы документларының мәҗбүри нөсхәсе турында» 

Татарстан Республи​касы Законына үзгәрешләр кертү ха​кында» 

Татарстан Республикасы Закон проектына

АҢЛАТМА 

Татарстан Республикасы Президентының 2016 елның 31 маендагы «Татарстан Республикасы Министрлар Кабинеты каршындагы Баш архив идарәсен үзгәртеп кору мәсьәләләре» 491-ПУ номерлы Указы белән Татарстан Республикасы дәүләт архивларының Татарстан Республикасы Министрлар Кабинеты каршындагы Баш архив идарәсе структур бүлекчәләре тарафыннан гамәлгә ашырыла торган  функцияләре «Татарстан Республикасы Дәүләт архивы» дәүләт бюджет учреждениесенә тапшырылды (алга таба – Татарстан Республикасы Дәүлә архивы). 

Татарстан Республикасы Дәүләт матбугат архивы һәм Татарстан Республикасының аудиовизуаль документлар үзәк дәүләт архивы Татарстан Республикасы Дәүләт архивы структурасына керде.

Әлеге үзгәрешләр «Татарстан Республикасы документларының мәҗбүри нөсхәсе турында» 2005 елның 18 гыйнварындагы 5-ТРЗ номерлы Татарстан Республикасы Законында (алга таба – 5-ТРЗ номерлы Татарстан Республикасы законы) чагылдыруны таләп итә.     
Хокукларны кабул итү практикасыннан чыгып, 5-ТРЗ номерлы Татарстан Республикасы законына башка үзгәрешләрне кертү дә тәкъдим ителә.  

Бүгенге көндә Татарстан Республикасы Дәүләт архивы саклавында фәнни-техник документациянең 8 394 делосы, шул исәптән фәнни-проектлау һәм проектлау документациясе бар. Алардан фәнни-тикшеренү темалары буенча хисаплардан торган төп өлеш турыдан-туры Татарстан Республикасы Дәүләт архивында саклана.  Җәмәгать биналарын төзү, тарих һәм мәдәният һәйкәлләрен төзекләндерү буенча проектлау документациясе 2 044 берәмлекне тәшкил итә һәм Татаргражданпроект, Казгражданпроект, Вахитов районы БТИ, Татарстан Республикасы Мәдәният министрлыгы, С.П.Горбунов исмендәге КАПО, 27 нче Моторлар төзү заводы һәм башка оешмалар фондларында саклана. 
Фәнни-проектлау, шул исәптән мәдәни мирас объектларын саклау буенча да, һәм проектлау документациясенең зур иҗтимагый һәм икътисадый әһәмияткә ия булган Россия Федерациясе Архив фондына кермәгән зур массивы кала әле.  Мондый мәгълүматны саклауның бердәй үзәге дә юк, кайда нәрсә саклануы, шулай ук документацияләр кайчан, кем тарафыннан һәм кайсы объектлар буенча эшләнгәнлеге турында да мәгълүмат юк. Бу күп кенә фәнни-тикшеренү, конструкторлык, сәнәгать оешмалары өчен зур кыенлык булып торучы эшкә –  документларда сакланучы мәгълүматны оператив рәвештә алуга комачаулап кына калмый, шулай ук булган документларның сакланышы һәм аларда булган мәгълүматны яклау, шул исәптән террорчылык куркынычыннан да, гарантияләнмәгән. 

Моңа бәйле рәвештә закон проекты белән Татарстан Республикасы документларының мәҗбүри нөсхәсе составын ике төрдәге документ: мәдәни мирас объектларын саклау буенча фәнни-проектлау документациясе һәм проектлау документациясе белән тулыландыру күздә тотыла. Законны хокукый җайга салу предметын исәпкә алып, бу таләп Татарстан Республикасы карамагындагы оешмалар заказы буенча эшләнгән документациягә кагылачак. 
Бу проектлау һәм конструкторлык документларындагы уникаль мәгълүматларны, фәнни-тикшеренү эшләре нәтиҗәләрен саклауга, аларның дәүләт теркәвенә алынуларын тәэмин итәргә һәм хакимият органнары, оешмалар һәм гражданнарның мәгълүматка булган ихтыяҗларын һәм хаҗәтләрен канәгатьләндерү мөмкинлеген бирәчәк. 
«Бастыру (бастырып чыгару)» төшенчәсен Татарстан Республикасы документларының мәҗбүри нөсхәсе составына керүче барлык документларга, шул исәптән закон проекты тарафыннан тәкъдим ителә торган мәдәни мирас объектларын саклау буенча фәнни-проектлау документациясенә һәм проектлау документациясенә карата да кулланып булмаганлыктан, закон проекты тарафыннан, аңа мәҗбүри нөсхәне җитештерү буенча гамәлләрне кертеп, «документлар җитештерүче» төшенчәсен  ачыклау тәкъдим ителә. 

Закон проекты шулай ук документларның мәҗбүри нөсхәсен алучыларның субъект составын сукырлар һәм начар күрүчеләр өчен мәҗбүри нөсхәгә мөнәсәбәттә Сукырлар һәм начар күрүчеләр өчен республика махсус китапханәсе белән тулыландыруны да күздә тота. 

